
ஶ்ரீயாத³கி³ரி லக்ஷ்மீந்ரு’ஸிம்ஹஸ்தோத்ரம்

நரஸிம்ஹ ரமேஶ க்ரு’பா ஜலதே⁴
ஸுரவைரி ஹிரண்ய விதா³ரணத:
நரலோக ஹிதார்த³ரதஸ்ஸததம்
விஜயீப⁴வ யாத³கி³ரீஶ விபோ⁴!॥ 1॥
கருணாரஸபூர விதே⁴யதயாऽ
ஸுரபா³லக பா³த⁴நிவாரணத:
ஸமமேவ விதா³ரிதவாநஸுரம்
விஜயீப⁴வ யாத³கி³ரீஶ விபோ⁴!॥ 2॥
நரகேஸரி ரூபநிரூபணத:
ஸுரஶேக²ர ரூப நிரூபகதாம்
க³மயந் ஶமயந் நரலோகருஜம்
விஜயீப⁴வ யாத³கி³ரீஶ விபோ⁴!॥ 3॥
ஜநதாபி⁴மதார்பண ஶீலபதே
ப⁴வபீ⁴த ஸமுத்³த⁴ரணைகமதே
ஸுரநாயக நாயக லோகபதே
விஜயீப⁴வ யாத³கி³ரீஶ விபோ⁴!॥ 4॥
நரலோகப⁴யாநக ரூபமித³ம்
ப்ரதி⁴தம் ரசயந் நரலோகபி⁴யாம்
ஸகலஸ்யது ஶாந்தி கரோபி⁴மத:
விஜயீப⁴வ யாத³கி³ரீஶ விபோ⁴!॥ 5॥
அவதார க³ணேஶ்வதி சித்ரபத³ம்
நரகேஸரி மிஶ்ரித ரூபமித³ம்
ப்ரகடீகுருதேऽக⁴டிதே க⁴டநாம்
தவதி³வ்யவிதா⁴ம் நரஸிம்ஹ விபோ⁴!॥ 6॥

கருணாகலயாகி²ல லோகமித³ம்
ஸகலார்த²ஸம்ரு’த்³தி⁴ ரமாப⁴ரணம்
கலயந் ஜநிகாரணகாரணபோ⁴
விஜயீப⁴வ யாத³கி³ரீஶ விபோ⁴!॥ 7॥
பிதாஶ்ரீந்ரு’ஸிம்ஹ: விபு⁴ஶ்ரீந்ரு’ஸிம்ஹ:

க³திஶ்ரீந்ரு’ஸிம்ஹ: த⁴நம் ஶ்ரீந்ரு’ஸிம்ஹ:

ப⁴ஜேஶ்ரீந்ரு’ஸிம்ஹம் - ப⁴ஜே ஶ்ரீந்ரு’ஸிம்ஹம்
ந்ரு’ஸிம்ஹம் ப⁴ஜே யாத³ஶைலேஶமீஶம் ॥ 8॥
நமேஜ்ஞாநமாத்யந்திகோ ப⁴க்திபா⁴வ:

நமேஸாது⁴சர்யாத்வமேவாஸி ஸர்வம்
இதீவாபிவிஶ்வாஸ ஐஷ: த்வதீ³ய:
த்வதீ³யோப்யஹம் ஸர்வமேவம் த்வதீ³யம் ॥ 9॥
த்வதீ³யேஸமஸ்தே மதீ³யத்வபா⁴வாத்
சிராத்ஸம்ப்⁴ரு’தாத் மோஹிதோநாத²ஸத்யம்
இதா³நீம் து லக்ஷ்மீஶஸேவாவிஶேஷாத்
நிரஸ்தம் ஹி மே மோஹஜாதம் ஸமஸ்தம் ॥ 10॥
அஜாநதாமயாநாத²! ஜந்மகோடிஶதைரபி
க்ரு’தாநி ஸர்வபாபாநி க்ஷந்தவ்யாநி த³யாமய ॥ 11॥
॥ இதி ஶ்ரீ வாங்கீ³புரம் நரஸிம்ஹாசார்ய விரசிதம்
ஶ்ரீ யாத³கி³ரி லக்ஷ்மீந்ரு’ஸிம்ஹ ஸ்தோத்ரம் ஸமாப்தம் ॥

